პროექტი
ლიფტების ელექტრომექანიკოსი 040860
პროფესიული სტანდარტი
I სფეროს აღწერა
ლიფტების ელექტრომექანიკოსის საქმიანობა მიეკუთვნება საინჟინრო მიმართულების დარგს და გულისხმობს ლიფტების მექანიზმებისა და სისტემების ტექნიკური მდგომარეობის კონტროლს, რემონტსა და აღდგენას. სწორი ორგანიზებისა და სამუშაოების კვალიფიციურად შესრულების შედეგად იზრდება ლიფტების მუშაობის ხანგრძლივობა, მაღლდება მგზავრობის უსაფრთხოება. 
II დასაქმების სფერო
ლიფტების ელექტრომექანიკოსის დასაქმების სფეროა ქვეყანაში არსებული საწარმოები, რომლებიც უზრუნველყოფენ ლიფტების მონტაჟს, მათ გამართულ და უსაფრთხო ექსპლუატაციას. იმ კომპანიებში, რომლებიც ახორციელებენ არსებული ლიფტების აღდგენას, კაპიტალურ შეკეთებასა და მოდერნიზაციას.  
III დამატებითი მოთხოვნები
პრაქტიკის მასწავლებელს უნდა ჰქონდეს უმაღლესი ტექნიკური განათლება ან პროფესიული დიპლომი და 5- წლიანი მუშაობის გამოცდილება.
IV საგანმანათლებლო პროგრამა და კვალიფიკაცია
ლიფტების ელექტრომექანიკოსის პროფესიული განათლება არის სამსაფეხურიანი (I, II, III). თითოეული საფეხურისათვის შემუშავებულია  პროფესიული საგანმანათლებლო პროგრამია, რომლის დასრულების შემდეგ კურსდამთავრებულს ენიჭება შესაბამისი საფეხურის პროფესიული კვალიფიკაცია და გაიცემა შესაბამისი პროფესიული დიპლომი.
ლიფტების ელექტრომექანიკოსის  პირველი საფეხურის პროფესიული პროგრამა მოიცავს  არანაკლებ 25 კრედიტს. აქედან კრედიტების  მინიმუმ 40% ეთმობა  პრაქტიკას. კურსდამთავრებულს ენიჭებ ლიფტების ელექტრომექანიკოსის  პირველი  საფეხურის პროფესიული კვალიფიკაცია და გაიცემა შესაბამისი პროფესიული დიპლომი
ლიფტების ელექტრომექანიკოსის  მეორე საფეხურის პროფესიული პროგრამა მოიცავს  არანაკლებ  25 კრედიტს. აქედან კრედიტების  მინიმუმ 40% ეთმობა  პრაქტიკას. ენიჭება ლიფტების ელექტრომექანიკოსის  მეორე  საფეხურის პროფესიული კვალიფიკაცია და გაიცემა შესაბამისი პროფესიული დიპლომი 
 ლიფტების ელექტრომექანიკოსის  მესამე საფეხურის პროფესიული პროგრამა  მოიცავს  არანაკლებ 30 კრედიტს. აქედან კრედიტების  მინიმუმ 40 % ეთმობა პრაქტიკას. ენიჭება ლიფტების ელექტრომექანიკოსის მესამე   საფეხურის პროფესიული კვალიფიკაცია და გაიცემა შესაბამისი პროფესიული დიპლომი.
V ლიფტების ელექტრომექანიკოსის პროფესიულ კვალიფიკაციათა აღმწერი
ლიფტების ელექტრომექანიკოსის პირველი საფეხურის პროფესიული კვალიფიკაციის აღმწერი 
	ცოდნა და გაცნობიერება
	აქვს სფეროს საფუძვლების ზოგადი ცოდნა და აცნობიერებს მარტივი ამოცანების შესასრულებლად აუცილებელ ნაბიჯებს.
	 იცის:  სხვადასხვა ტიპის  სამგზავრო და სატვირთო ლიფტების უსაფრთხოდ ექსპლუატაციის ძირითადი წესები და მათი მუშაობის სპეციფიკა;  ხანძარსაწინააღმდეგო  ნორმები; სართულსაცდენილი ლიფტიდან მგზავრების უსაფრთხოდ გამოყვანის წესები; მომსახურებისა და ქცევის ეტიკეტი; ლიფტის მომზადება სამუშაოსათვის ტექნიკური უსაფრთხოების    წესებისა და ინსტრუქციების დაცვით; ლიფტის სამანქანოსა და შახტის ჭის რეგულარული  დასუფთავების წესები; პროფილაქტიკური სამუშაოების ჩატარების აღრიცხვის ჟურნალის წარმოება.

	ცოდნის პრაქტიკაში გამოყენების უნარი
	შეუძლია სტრუქტურირებულ გარემოში უშუალო ხელმძღვანელობის ქვეშ შეასრულოს მარტივი და ერთგვაროვანი დავალებები, ძირითადი მასალებისა და ინსტრუმენტების გამოყენებით.
	სხვისი ხელმძღვანელობით შეუძლია: დადგენილი წესების მიხედვით სამუშაო ადგილის მომზადება, დასუფთავება და ორგანიზება;  ხანძარსაწინააღმდეგო, შრომის უსაფრთხოების  ნორმების დაცვა; პროფილაქტიკური სამუშაოების წარმოება; სართულსაცდენილი ლიფტიდან მგზავრების უსაფრთხოდ გამოყვანა; მომხმარებელთან კომუნიკაცია.

	დასკვნის უნარი
	 შეუძლია ხელმძღვანელის მითითების გათვალისწინებით სამუშაო პროცესში  გამოვლენილი მარტივი პრობლემების ამოცნობა.
	ხელმძღვანელის მითითებების გათვალისწინებით შეუძლია  მომხმარებელთა საჩივრების საფუძველზე მარტივი პრობლემების ამოცნობა და მათი აღმოფხვრისათვის სათანადო ზომების მიღება.

	კომუნიკაციის უნარი
	 შეუძლია პროფესიასთან დაკავშირებულ მარტივ საკითხებზე ზეპირი და წერილობითი კომუნიკაცია. ფლობს საინფორმაციო და საკომუნიკაციო ტექნოლოგიებს, ასევე უცხო ენას საბაზო დონეზე.
	შეუძლია ლიფტების ექსპლუატაციის მარტივ საკითხებზე ზეპირი და წერილობითი კომუნიკაცია; საინფორმაციო და საკომუნიკაციო ტექნოლოგიების საშუალებით ინფორმაციის მოძიება, გაგება, და გააზრება;  ელემენტარული კომუნიკაცია უცხოურ  ენაზე. 

	სწავლის უნარი
	შეუძლია სხვისი ხელმძღვანელობით სწავლა.
	შეუძლია ხელმძღვანელის მიერ მითითებული მარტივი პროფესიული ლიტერატურის დამუშავება და ანალიზი; სხვისი რჩევებისა და მითითებების გათვალისწინებით საკუთარი სწავლის დაგეგმვა.

	ღირებულებები
	იცნობს პროფესიული საქმიანობისათვის დამახასიათებელ ღირებულებებს.
	იცნობს პროფესიული ეთიკის ძირითად პრინციპებს, გაცნობიერებული აქვს საკუთარი მოვალეობები, ფუნქციები და პასუხისმგებლობა. 


ლიფტების ელექტრომექანიკოსის მეორე საფეხურის პროფესიული კვალიფიკაციის  აღმწერი 

	ცოდნა და გაცნობიერება
	აქვს სფეროს ფაქტობრივ გარემოებებზე დამყარებული ზოგადი ცოდნა და აცნობიერებს ძირითადი ამოცანების შესასრულებლად აუცილებელ ნაბიჯებს.
	 იცის: ლიფტის ცალკეული დეტალებისა და კვანძების ფუნქციური მნიშვნელობა და მუშაობის პრინციპები, ძირითადი ელექტრული სქემა; ელექტროდენით დაზიანების დროს პირველადი დახმარების აღმოჩენა; გამზომი ხელსაწყოების დანიშნულება და მათი მეშვეობით  დაზიანებული ადგილის აღმოჩენა და აღმოფხვრა; მექანიკურად დაზიანებული დეტალებისა და კვანძების დემონტაჟი და აღდგენა, პროფილაქტიკური სამუშაოები; ლიფტის მექანიკური მოწყობილობების მონტაჟის, რემონტისა და გამოცდის ტექნიკური პირობები; ცალკეული დეტალების მუშაობის რესურსი; ელექტროამძრავების კონსტრუქციული მოწყობილობა და მუშაობის პრინციპი.

	ცოდნის პრაქტიკაში გამოყენების უნარი
	 შეუძლია სტაბილურ გარემოში გარკვეული დამოუკიდებლობით შეასრულოს წინასწარ განსაზღვრული დავალებები ძირითადი მეთოდების, ინსტრუმენტების და მასალების გამოყენებით.
	გარკვეული დამოუკიდებლობით შეუძლია: ლიფტის მოწყობილობების, ინსტრუმენტების დანიშნულებისამებრ გამოყენება და მათი მოვლა; ლიფტის დეტალების დაშლა, რემონტი და აწყობა; დეტალების დახარისხება;        ადგილის  მონიშვნა და მექანიკური და ელექტრომოწყობილობების სამონტაჟო სამუშაოების ჩატარება;  ლიფტების ელექტროსქემების წაკითხვა.

	დასკვნის  უნარი
	შეუძლია პრობლემის გადასაჭრელად გამოიყენოს მიწოდებული ინფორმაცია და ავლენს შესაბამისი სამუშაოს შესასრულებლად აუცილებელი დასკვნის გარკვეული დამოუკიდებლობით გაკეთების უნარს.
	 გარკვეული დამოუკიდებლობით შეუძლია ლიფტის გაუმართაობის შესახებ არსებული მონაცემების, საკუთარი დაკვირვებისა და ანალიზის საფუძველზე გამოავლინოს ცალკეული დეტალებისა და მოწყობილობების ვარგისიანობა და განსაზღვროს პრობლემის გადაჭრის შესაძლო გზები.

	კომუნიკაციის უნარი
	 შეუძლია პროფესიასთან დაკავშირებულ მარტივ საკითხებზე დეტალური ზეპირი და წერილობითი კომუნიკაცია. იყენებს საინფორმაციო და საკომუნიკაციო ტექნოლოგიებს პროფესიული თვალსაზრისით. შეუძლია ელემენტარული დონის კომუნიკაცია უცხოურ ენაზე პროფესიასთან დაკავშირებულ საკითხებზე.

